
జలబుద్ధి నాకల్లు ◆ చవిగొని యెఱిఁగి

వలచేత సగ్గెడ ◆ వసుధపై వైచి

పరితాప మొందుచు ◆ బాష్పబిందువులు

దొరఁగ లంజను జూచి ◆ దోషాత్మురాల

తగునె యీకపటకృ ◆ త్యంబు సద్విప్రుఁ

డగునన్నుఁ జెరుప నీ ◆ కగు లాభమేమి

కటకటా యిఁకఁ దన ◆ గతి యేమి యనుచుఁ

బొటబొటఁ బొక్కు నా ◆ భూసురుఁ జూచి

యావారవనిత యి ◆ ట్లనియె నీ దేశ

మేవంక నీపురి ◆ యేది నీగోత్ర

మంతయు నెఱిఁగింపు ◆ మని వాఁడు చెప్ప

వింతగా విని విని ◆ వీఁడు మత్పుత్రుఁ

డని బిట్టు మూర్ఛిల్లి ◆ యల్ల నఁ దెలిసి

కనుఁగవ బాష్పాంబు ◆ కణములు దొరుఁగ

వెగచుచు నున్నట్టి ◆ వెలఁది వీక్షించి

మగువ నీ వేటికి ◆ మఱిఁగెద వనినఁ

దన పూర్వచరిత మం ◆ తయుఁ జెప్పి నీవు

తనయుఁడ వగుదువు ◆ తల్లి నే ననినఁ

బుడమిపై ఁబడి మూర్ఛఁ ◆ బొంది యొక్కింత

తడవుకుఁ దెలి వొంది ◆ తరియింప నలవి

గాని దుస్సహమాతృ ◆ గమనాఘ మద్య

పానదోషములు చొ ◆ ప్పడె నొక్కయెడను

ఈ మహాపాతక ◆ మింక నొండొకట

నేమార్గమునఁ బాయ ◆ దెడపక పోయి

గంగ గాళిందిలోఁ ◆ గలసి పెంపొంది

పొంగుచుఁ బ్రవహించు ◆ పుణ్యతోయముల

నొనరఁబ్రాణత్యాగ ◆ మొనరింపకున్న

ననుచుఁ దాఁ గొనివచ్చు ◆ నట్టి యాసరకు

వరుసతోడుతఁ దమ ◆ వారి కిమ్మనుచు

వెరవువచ్చిన వణి ◆ గ్వితతి కొప్పించి

చని ప్రయాగను గృత ◆ స్నానుఁడై యతఁడు

తనపాపములఁ జెప్పి ◆ తద్విముక్తియును

ధరలోన భూపతి ◆ త్వము సిద్ధపదముఁ

